
"Bolashaq"Академиясы

№1 __ хаттама "_31__" _08__2021 ж.
"BOLASHAQ" АКАДЕМИЯСЫ СТУДЕНТТЕР ҮЙІНІҢ ІШКІ ТӘРТІП ЕРЕЖЕСІ (БҰДАН ӘРІ-ЕРЕЖЕ)

1.  Жалпы ережелер
        1.1. Студенттік жатақханаға орналастыру үй-жайды жалдау шарты негізінде жүргізіледі.


1.2. Жатақханаға орналасушылар тұрмыстық электр аспаптарын, тұрмыстық радиоаппаратураны және өзге де жабдықтарды пайдалану кезінде қауіпсіздік техникасы бойынша нұсқаулықтан өтуі, осы Ережені зерделеуі және жеке тұрмыстық электр аспаптарын пайдаланудың белгіленген тәртібімен, сондай-ақ жатақхананы босату тәртібімен танысуы тиіс. Нұсқаманы жатақхана коменданты жүргізеді.


1.3. Жатақханаға қоныстанушыларды тіркеуге ұсынуды белгіленген тәртіппен жатақхана коменданты жүргізеді. Тіркеу ақысы оқу жылына ақылы қызметтердің баға прейскурантына сәйкес төленеді.

1.4. Тәрбие және әлеуметтік жұмыс жөніндегі Проректор жатақхана старостасы Кеңесімен, жатақхана комендантымен, жатақханаға қызмет көрсететін персоналмен бірлесіп және тұрғындар арасында туындайтын келіспеушіліктерді белгіленген тәртіппен қарайды.


Тұрғын үй-жайда (яғни бөлмеде) тұратындар арасында келіспеушіліктер туындаған жағдайда, жатақханада тұратындар (қажет болған жағдайда) бір тұрғын үй-жайдан (яғни бөлмеден) екіншісіне, жатақхана комендантының шешімі бойынша жеке өтініші немесе Тәрбие және әлеуметтік жұмыс жөніндегі проректордың келісімі бойынша жатақхана старостасы кеңесінің шешімі негізінде көшірілуі мүмкін.


1.5. ЖОО-дан, колледжден шығарылған кезде (оның ішінде толық оқу курсын аяқтағаннан кейін) тұрғындар тиісті бұйрық шыққан күннен бастап бір апта ішінде жатақхананы босатады. Тұрақты тұратын жеріне белгіленген мерзімде шығу тұрғынның науқастануына, көліктің немесе жол жүру билеттерінің болмауына, сондай-ақ басқа да дәлелді себептерге байланысты мүмкін болмаған жағдайларда, тәрбие және әлеуметтік жұмыс жөніндегі проректордың немесе жатақхана комендантының шешімі бойынша жатақхананы босату үшін белгіленген мерзім ұзартылуы мүмкін.


1.6. Жеке пайдалануға арналған мүлік, сондай-ақ ортақ пайдаланылатын заттар тұрғындарға қабылдау-тапсыру актісі бойынша орналасу кезінде беріледі.


1.7. Жатақханадан жеке заттарды шығаруға жатақхана коменданты берген рұқсаттама болған кезде ғана жол беріледі.

1.8. Жатақханада тұратын студенттерге жатақханаға кіру құқығына ие рұқсаттама беріледі (№1 қосымша).

1.9. Жатақханаға кіру сағат 23.00 - ге дейін жүзеге асырылады.

1.10. Бөгде адамдар жатақхана комендантының рұқсатымен сағат 15.00-ден 21.00-ге дейін студенттік жатақханаға кіре алады. Бұл ретте жатақханада тұратын адам мен мейман жатақхананың вахтасына олардың жеке басын куәландыратын құжаттарды тапсырады. Жатақханада тұратын адам өз қонағының іс-әрекеті және (немесе) әрекетсіздігі үшін толық мүліктік жауапкершілікте болады. Келушілердің уақтылы кетуі және олардың осы ережелерді сақтауы үшін жатақханада тұратын, аталған адамдарды шақырған адамдар жауапты болады.

1.11. Сағат 23.00-ден 06.00-ге дейін жатақханада тыныштық сақталуға тиіс (дыбыс шығаратын аппаратураны қосуға, ән айтуға, шулауға және т.б. тыйым салынады). Дәліздерде және ортақ пайдалану орындарында кезекші жарықтандыру қалдырылады.

1.12.  Жатақхана коменданты, ЖОО әкімшілігінің өкілдері, тәрбие жұмысы жөніндегі мамандар әр семестрде алдын ала ескертусіз жатақханаға тексеру жүргізеді.

1.13. Тәрбие жұмысы мәселелері жөніндегі жатақханаға келген ЖОО оқытушылары мен қызметкерлерінің келуі тіркеу журналына тіркеледі.

1.14. Жоғары оқу орны жатақханада тұратын адамдардың, сондай-ақ олардың қонақтарының жатақхананың үй-жайларында қалдырған құжаттары мен бағалы заттары үшін жауап бермейді.
          2. Жатақханада тұратын адамдардың құқықтары мен міндеттері


2.1. Жатақханада тұратын тұлғалардың құқығы бар:
· жатақхананың оқу және мәдени-тұрмыстық мақсаттағы үй-жайларын, жабдықтары мен құралдарын пайдалануға;

·  жатақхананың жабдықтарын, жиһазын және басқа да құрал-саймандарын уақтылы жөндеуді немесе ауыстыруды, сондай-ақ тұрмыстық қамтамасыз етудегі кемшіліктерді жоюды талап етуге;

·  жатақхана старосталарының кеңесін сайлауға және оның құрамына сайлануға;

·  старосталар кеңесі арқылы тұрғын үй- жайды тұрмыстық қамтамасыз етуді жетілдіруге, тәрбие жұмысы мен бос уақытты ұйымдастыруға, өз бетінше жұмыс істеу үшін тұрғын үй-жайларды (яғни бөлмелерді) жабдықтау және рәсімдеу мәселелерін шешуге қатысуға және т. б.;

·  жатақханада тұратын тұлғалар өздерінің тұрғын жайларын (яғни бөлмелерін) слесарь, электрик және басқа жатақхана комендантына қызмет көрсетумен қамтамасыз етуге өтінім бере алады. Өтінімді орындау болмаған жағдайда тұрғындар бес жұмыс күні ішінде тәрбие және әлеуметтік жұмыс жөніндегі проректор атына баяндау хат жазуға құқылы.

2.2. Жатақханада тұратын тұлғалар міндетті:
·  жатақхана әкімшілігі мен қызмет көрсетуші персоналға қатысты сыпайы және әдепті болуға;

·  жатақханадан шыққан кезде өз бөлмесіндегі терезені, балконды, кілтті есікті жабуға;

·  жатақханадан бес күннен астам уақытқа шыққан кезде-жатақхана комендантына ескертуге;

·  жатақханаға іргелес аумақты ластайтын темекі тұқылдары мен қоқыстарды терезеден лақтырмауға;

·  жатақханаға кіре берісте рұқсаттаманы ұсынуға;

·  меншік объектілеріне — жатақхананың үй-жайларына, жабдығына және құралдарына  ұқыпты қарауға;

·  тұрғын үй-жайларда (яғни бөлмелерде) және жалпы пайдалану орындарында тазалық пен тәртіпті сақтауға, күн сайын олар тұратын тұрғын үй-жайларда (яғни бөлмелерде) және блоктарда жинау жұмыстарын жүргізуге;

·  электр қуаты мен суды үнемді пайдалануға;

·  оқу жылына ақылы қызметтердің баға прейскурантына сәйкес жатақхананы пайдаланғаны үшін және ұсынылатын қосымша ақылы қызметтердің барлық түрлері үшін белгіленген мөлшерде төлемді уақтылы енгізуге;

·  келтірілген материалдық залалды қолданыстағы заңнамаға сәйкес өтеуге;

·  электр құралдарын пайдалану кезінде қауіпсіздік техникасы, өрт қауіпсіздігі ережелерін сақтауға; 

·  жатақхана комендантының рұқсатынсыз қосымша электр тұтыну аспаптарын ( жатақханада тұратын адамдардың жеке электр тұрмыстық аспаптары мен радиоаппаратурасы жатақхана комендантының тіркелуіне жатады) орнатпауға;
·  жатақханадан шыққан кезде, сондай-ақ демалысқа немесе өндірістік практикаға уақытша шыққан кезде  бұл туралы жатақхана комендантына кетерден екі күн бұрын ескертуге, алынған мүлікті (жарамды күйде) - комендантқа қолхатпен тапсыруға.


2.3. Жатақханада тұратындарға тыйым салынады:
·  жатақхана қызметкерлерін қоспағанда, тұрғын үй-жайлардың (яғни бөлмелердің) кілттерін басқа біреуге беруіне;

·  өз еркімен бір тұрғын үй-жайдан екіншісіне көшуге;

·  жатақханада жануарларды ұстауға;

·  жатақхана бөлмелерінде электр құралдарын: электр плиталары, ашық түрдегі жылытқыштарды пайдалануға;

·  жатақханада алкогольдік ішімдіктер мен есірткі заттарын қолдануға;

·  жатақханаға ішімдік ішкен немесе есірткі қолданған күйде келуге;

·  шу шығаруға және музыканы қатты қосуға;

·  жатақханада карта ойнауға;

·  ұтысқа байланысты коммерциялық немесе құмар ойындарды ұйымдастыруға;
·  өз еркімен жатақхана құралдарын алып жүруге;

·  басқа тұлғаларға бекітілген тұрғын үй-жайларда (яғни бөлмелерде) олардың рұқсатынсыз орналасуға;

·  электр сымдарын қайта жасауға және түзетуге;

·  репродукторларды, радиоқабылдағыштарды, магнитофондарды, дыбыс деңгейі жоғары, блок шегінде естілетін теледидарларды қосуға;

·  сағат 23.00-ден кейін дыбыс шығаратын аппаратураны қосуға, ән айтуға, шу шығаруға;

·  жатақхана комендантының алдын ала келісімінсіз қабырғаға, осы мақсат үшін арнайы бөлінген орындардан басқа жерлерге  хабарландырулар, кестелер, суреттердің репродукциялары және т. б. жапсыруға;

·  бөтен тұлғаларды түнеуге қалдыруға;

·  жатақхана аумағына мас күйінде келуге, спирттік ішімдіктерді ішуге және сақтауға.

3. Көтермелеу және жазалау
3.1. Осы Қағидаларды орындайтын және жатақханада тәрбие жұмысын ұйымдастыруға және жүргізуге белсенді қатысатын жатақханада тұратын студенттер, оқушылар, магистранттар, тыңдаушылар көтермелеуге ұсынылуы мүмкін.

3.2.  Жатақханада тұру ережелерін бұзу тұрғындарға келесі тәртіптік жазалар қолданылуы мүмкін:
·  тәрбие және әлеуметтік жұмыс жөніндегі проректордың шешімі бойынша ЖОО - да оқудың соңына дейін тәртіп бұзушылықтың ауырлық дәрежесі бойынша басқа тұрғын үй-жайға (яғни бөлмеге) көшіру немесе ескерту;

·  жатақханадан шығару-осы Ережелерді, қауіпсіздік техникасын өрескел немесе қасақана бұзғаны үшін - жатақханадан шығару;

· басқа шаралар.

· Жатақханада мас күйінде келгені және спирттік ішімдіктер ішкені үшін студенттер, магистранттар, тыңдаушылар ЖОО-дан шығарылуға жатады.


3.3. Тұрғындарды көтермелеу мен жазалауды старосталар кеңесінің, жатақхана комендантының, тәрбие және әлеуметтік жұмыс жөніндегі проректордың ұсынысы бойынша ректор шығарады.
Жатақхана коменданты академияның ішкі тәртіп қағидаларын, осы Қағидаларды, жатақханада тұратын барлық адамдар мен қызмет көрсетуші персоналдың өрт қауіпсіздігі мен қауіпсіздік техникасын сақтауы үшін жауапты болады.

Жатақхана коменданты оқу уақытында жатақханада қалған оқушыларды, студенттерді, магистранттарды, тыңдаушыларды  бақылауға және олардың аты-жөнін оқу бөліміне хабарлауға міндетті.

Жатақхана коменданты тәрбие және әлеуметтік жұмыс жөніндегі проректорға барлық құқық бұзушылықтар туралы хабарлауға міндетті.

Жатақхана мүлкі бүлінген не жоғалған жағдайда, жатақханада тұратын адамдар мүліктің баланстық құнының үш еселенген мөлшерінде материалдық жауаптылықта болады.

4. Жатақханаға орналасу ережесі

Академия әкімшілігі жатақханаға орналастыру және қабаттарды, блоктарды бекіту тәртібін анықтайды.


Қоныстандыру мынадай тәртіппен жүргізіледі:
1. Студенттер, тыңдаушылар, магистранттар, академия қызметкерлері, колледж оқушылары және жатақханада тұруға ниет білдірген өзге де тұлғалар ректордың атына өтініш жазады;

2. Өтініш тәрбие және әлеуметтік жұмыс жөніндегі проректормен келісіледі және келісу туралы белгі қойылып, ректордың қарауына ұсынылады;

3. Өтінішті қарау нәтижелері бойынша ректор күнін көрсете отырып, виза қояды, содан кейін өтініш жатақхана комендантына беріледі;

4. Тұрғын үй-жайды жалға беру туралы ректордың өтініші мен визасының негізінде жатақхана коменданты осы Қағидалармен танысады, үй-жайды жалдау туралы шартты рәсімдейді, рұқсаттама береді. Жатақханаға орналасушы жеке куәлігін өзі көрсетіп, жатақхана комендантына жеке куәлігінің көшірмесін, 2 3х4 фотосуретін тапсыруға міндетті;

5. Жатақханада тұрғаны үшін ақылы қызметтер бағасының Прейскурантына және үй-жайды жалдау шартының тармақтарына сәйкес алдын ала төлем жүргізіледі;

6. Жатақханаға орналастыру үй-жайларды жалдау шарттары бойынша, тұру үшін ақының төленуімен, Академия дәрігерінің анықтамасы болған кезде ғана жүргізіледі. Жатақхана коменданты барлық жасалған және бұзылған жатақхана үй-жайларын жалдау шарттарының, берілген және күші жойылған рұқсаттардың тізілімін жүргізеді, жатақханада тұратын адамдардың есебін жүргізеді;

7. Орналастыру және шығару кезінде тұрғын үй-жайларды (яғни бөлмелерді) қабылдау-беру актілері ресімделеді.;

8. Шетелдік студенттерді жатақханаға орналастыру жалпы негізде жүргізіледі; жатақханада тұратындар өкілетті органдарда тіркеу есебіне тұруға міндетті, жалпы бақылауды жатақхана коменданты жүзеге асырады;

9. Жатақхана коменданты сессия басталғанға дейін оқу төлемі бақылауын және талдауын жүргізеді және деканаттар мен оқу бөліміне берешектің бар-жоғы туралы хабарлайды.

Студенттік жатақханадағы ішкі тәртіп осы Ережемен реттеледі.
        
5.  Жатақхана старосталарының Кеңесі туралы ереже
Жатақханада студенттермен, магистранттармен, оқушылармен және тыңдаушылармен жұмыс жасау үшін арнайы құрылған старосталар кеңесі жұмыс істейді.

Старосталар кеңесі жыл сайын оқу жылының басында конкурстық негізде жатақханада тұратын студенттермен, магистранттармен, оқушылармен және тыңдаушылармен сайланады.

Старосталар кеңесі студенттердің, магистранттардың, оқушылар мен жатақханада тұратын тыңдаушылардың жалпы жиналысында тікелей, жасырын дауыс беру арқылы сайланатын жеті мүшеден тұрады.

Старосталар кеңесі жұмыс жоспарына сәйкес мәдени-бұқаралық іс-шаралар өткізеді.

Осы Ережені бұзғаны үшін старосталар Кеңесі тәрбие және әлеуметтік жұмыс жөніндегі проректормен бірлесіп:

- осы Ережені бұзған оқушыларға, студенттерге, магистранттарға, тыңдаушыларға ауызша және жазбаша ескерту жасауға;

- бір жазбаша ескерту алған тәртіп бұзушыларға қатысты жазалау шараларын қолдану туралы ұсыныстар енгізуге құқылы:  



6. Өзге де ережелер

Жатақханада тұратын әрбір адам осы Ережемен танысуға міндетті. 


Осы Қағидалар "Bolashaq"академиясының Ғылыми кеңесінің шешімімен бекітілген сәттен бастап күшіне енеді.
"Bolashaq"Академиясының  студенттік жатақханасындағы ішкі тәртіп Ережелерімен Танысу парағы 
«___»____________ж. 

р/с

